
საკონკურსო წინადადებათა შეფასების თაობაზე


ქ.თბილისი								21.04.2016წ.


საქართველოს კომუნიკაციების ეროვნული კომისიის (შემდგომში „კომისიის“) 2010 წლის 6 ივლისის N3 დადგენილებით დამტკიცებული „სააბონენტო ნომრების პორტაბელურობის დებულებისა“ და „სააბონენტო ნომრების პორტაბელობის მონაცემთა ცანტრალური ბაზის ადმინისტრატორის შესარჩევი კონკურსის გამოცხადების შესახებ“ კომისიის 2015 წლის 29 დეკემბრის N819/10 გადაწყვეტილების შესაბამისად, საკონკურსო საბჭო აღნიშნავს: 
2016 წლის 12 აპრილს საქართველოს კომუნიკაციების ეროვნულ კომისიაში, სააბონენტო ნომრების პორტაბელურობის მონაცემთა ცენტრალური ბაზის ადმინისტრატორის შერჩევის მიზნით, (მისამართი ქ.თბილისი, 0144, ქეთევან წამებულის გამზირი/ბოჭორმის ქუჩა 50/18) გაიმართა  საკონკურსო საბჭოს პირველი სხდომა. 
2016 წლის 12 აპრილის სხდომას ესწრებოდა საკონკურსო საბჭო შემდეგი შემადგენლობით:
ა) ირინე ვერძეული - თავმჯდომარე, საქართველოს კომუნიკაციების ეროვნული კომისია;
ბ) თამარ გოშუა- წევრი, საბჭოს მდივანი, საქართველოს კომუნიკაციების ეროვნული კომისია;
გ) რატი სხირტლაძე - წევრი, საქართველოს კომუნიკაციების ეროვნული კომისია;
დ) ციალა უჯმაჯურიძე - წევრი, საქართველოს კომუნიკაციების ეროვნული კომისია;
ე) ლევან ლაშაური - წევრი, საქართველოს კომუნიკაციების ეროვნული კომისია;
ვ) დავით ძიძიგური - წევრი, შპს „მაგთიკომი“;
ზ) ირაკლი ესართია - წევრი, შპს „მობიტელი“; 
თ) მიხეილ ჯღამაძე - წევრი, შპს „ახალი ქსელები“, შპს „ახტელი“;
ი) მალხაზ ჟორჟიკაშვილი - წევრი, შპს „ჯეოსელი“;
კ) თეა ტყეშელაშვილი - წევრი, სს „სილქნეტი“;
ლ) ირაკლი ლომიძე  - წევრი (დამოუკიდებელი ექსპერტი), სსიპ მონაცემთა გაცვლის სააგენტო.
	საბჭოს სხდომაზე,  კომისიის 2015 წლის 29 დეკემბრის  N819/10  გადაწყვეტილების მე-7 მუხლის მე-2 პუნქტის შესაბამისად, სს „სილქნეტიდან“ მიღებულ იქნა ოფიციალური წერილი, რომლითაც კომისიის 2016 წლის 12 აპრილის სხდომაზე საბჭოს მუშაობაში თამარ გომარელის ნაცვლად მონაწილეობის უფლებამოსილება გადაეცა თეა ტყეშელაშვილს (სს „სილქნეტის“ წერილი სხდომაზევე გადაეცა საკონკურსო საბჭოს მდივანს); 
2016 წლის 12 აპრილის სხდომაზე საკონკურსო საბჭოს განსახილველად გადაეცა სამი საკონკურსო განაცხადი. კერძოდ, კონკურსში მონაწილეობის მიღების მიზნით, კომისაში განაცხადები წარმოადგინეს შემდეგმა კომპანიებმა:
ა) „Mediafon Datapro” (კერძო შეზღუდული პასუხისმგებლობის კომპანია, რეგისტრირებული ლიტვაში, საიდენტიფიკაციო ნომერი: 304065322, იურიდიული მისამართი: ოლიმპიელების ქუჩა 1-33, LT-09235, ვილნიუსი, ლიტვის რესპუბლიკა) და „Mediafon“ (კერძო შეზღუდული პასუხისმგებლობის კომპანია, რეგისტრირებული ლიტვაში, საიდენტიფიკაციო ნომერი: 124424581, იურიდიული მისამართი: ოლიმპიელების ქუჩა 1-31, LT-09235, ვილნიუსი, ლიტვის რესპუბლიკა) ერთობლივად მოქმედი, როგორც – „MEDIAFON”-ი (შემდგომში„MEDIAFON”–ი) (კომისიაში რეგისტრაციის თარიღი: 11.04.2016; №შ – 11/3292-16 ; დრო: 13:49 სთ.); 
	ბ) შპს „მედიაპრო ჯორჯია“, საიდენტიფიკაციო კოდი 204551742 (კომისიაში რეგისტრაციის თარიღი:11.04.2016; № შ 11/3316-16; დრო: 16:50სთ.);
	გ) შპს „პორტაბელობა ჯი“ საიდენტიფიკაციო კოდი 405142037 (კომისიაში რეგისტრაციის თარიღი:11.04.2016; № შ-11/3332-16; დრო: 18:42 სთ.).

საკონკურსო საბჭოს პირველ სხდომაზე, კომისიაში განაცხადების წარმოდგენის რიგითობის მიხედვით, განხილულ იქნა კონკურსში მონაწილე პირთა მიერ წარმოდგენილი დოკუმენტაციის შესაბამისობა კომისიის 2015 წლის 29 დეკემბრის №819/10 გადაწყვეტილებით დამტკიცებული საკონკურსო პირობების (შემდგომში „საკონკურსო პირობები“) მე-2, მე-3 და მე-4 მუხლების მოთხოვნებთან. 
წარმოდგენილი დოკუმენტაციის შესწავლის შედეგად გამოვლინდა შემდეგი:
1. „MEDIAFON“-ის მიერ კომისიაში წარმოდგენილია:
ა) სათანადო წესით დამოწმებული, კომპანიების სადამფუძნებლო დოკუმენტაცია ორიგინალ ენაზე, ნოტარიულად დამოწმებული ქართული თარგმანით (დაცულია საკონკურსო პირობების მე-3 მუხლის მე-2 პუნქტის ა) ქვეპუნქტი);
ბ) კონკურსში მონაწილეობის მსურველი პირის წარმომადგენლის უფლებამოსილების ნოტარიულად დამოწმებული დამადასტურებელი დოკუმენტი ქართულ და ინგლისურ ენებზე (დაცულია საკონკურსო პირობების მე-3 მუხლის მე-2 პუნქტის ბ) ქვეპუნქტი);
გ) ოფიციალური დადასტურება, რომ კომპანიები („Mediafon Datapro” და „Mediafon“ ) არ წარმოადგენენ „ელექტრონული კომუნიკაციების შესახებ“ საქართველოს კანონის შესაბამისად, ელექტრონული კომუნიკაციების სფეროში ავტორიზებულ პირებს ან/და მათთან „ელექტრონული კომუნიკაციების შესახებ“ საქართველოს კანონის ჰ33 პუნქტით გათვალისწინებულ ურთიერთდამოკიდებულ (აფილირებულ) პირებს (დაცულია საკონკურსო პირობების მე-2 მუხლის მე-2 პუნქტი და მე–3 მუხლის მე-2 პუნქტის „გ“ ქვეპუნქტი);დ) დოკუმენტაცია, რომ კომპანია შეესაბამება საკონკურსო პირობების მე-2 მუხლის პირველი პუნქტის ა) და ბ) ქვეპუნქტებით გათვალისიწნებულ მოთხოვნებს. კერძოდ,  კომპანიის მიერ კომისიაში წარმოდგენილი საკონკურსო პირობების მე-3 მუხლის მე-2 პუნქტის ე) ქვეპუნქტით გათვალისწინებული სააბონენტო ნომრების პორტაბელურობის მონაცემთა ცენტრალური ბაზის დანერგვისა და ადმინისტრირების გამოცდილების დამადასტურებელი დოკუმენტაცია; 
ე) ოფიციალური დადასტურება კომპანიის მიერ შემოთავაზებული მონაცემთა  ბაზის სისტემის /პროგრამული უზრუნველყოფის   საქართველოში დანერგვის  უფლების თაობაზე (დაცულია საკონკურსო პირობების მე-3 მუხლის მე-2 პუნქტის „ვ“ ქვეპუნქტი); 
ვ)ოფიციალური დადასტურება, რომ აღნიშნული კომპანიები, დამოუკიდებლად,  ან/და მათთან ურთიერთდამოკიდებული (აფილირებული) პირები არ  იმყოფებიან ლიკვიდაციის ან/და რეორგანიზაციის პროცესში და მათ ან  მათთან ურთიერთდამოკიდებული (აფილირებული) პირების მიმართ არ არის აღძრული გაკოტრების საქმე (დაცულია საკონკურსო პირობების მე-2 მუხლის პირველი პუნქტის გ) ქვეპუნქტი და მე-3 მუხლის მე-2 პუნქტის „ზ“ ქვეპუნქტი);
ზ) საბანკო გარანტია 42 000 (ორმოცდაორი ათასი) ევროს შესაბამისი  ოდენობით ეროვნულ ვალუტაში (აღნიშნულია, რომ გაცემის დღეს თანხა შეადგენს 108729,60 ლარს ასრვა ათას შვიდას ოცდაცხრა ლარსა და სამოც თეთრს),  რომელიც ძალაშია 2016 წლის 30 ივნისამდე. (დაცულია საკონკურსო პირობების მე-3 მუხლის მე-2 პუნქტის თ) ქვეპუნქტი);
თ) საკონკურსო პირობების ტექნიკური და სატარიფო პირობები დალუქული კონვერტებით (დაცულია საკონკურსო პირობების მე-3 მუხლის მე-3, მე-4 და მე–6 პუნქტები);
ი) საკონკურსო პირობების მე-4 მუხლით გათვალისწინებული ოფიციალური დადასტურება.
2. შპს „მედიაპრო ჯორჯიას“ მიერ კომისიაში წარმოდგენილია:
ა) სათანადო წესით დამოწმებული კომპანიის სადამფუძნებლო დოკუმენტაცია ქართულ ენაზე (დაცულია საკონკურსო პირობების მე-3 მუხლის მე-2 პუნქტის ა) ქვეპუნქტი);
ბ) ოფიციალური დადასტურება, რომ კომპანია „მედიაპრო ჯორჯია“ არ წარმოადგენს „ელექტრონული კომუნიკაციების შესახებ“ საქართველოს კანონის შესაბამისად, ელექტრონული კომუნიკაციების სფეროში ავტორიზებულ პირს ან/და მასთან „ელექტრონული კომუნიკაციების შესახებ“ საქართველოს კანონის ჰ33 პუნქტით გათვალისწინებულ ურთიერთდამოკიდებულ (აფილირებულ) პირს (დაცულია საკონკურსო პირობების მე-2 მუხლის მე-2 პუნქტი და მე–3 მუხლის მე-2 პუნქტის „გ“ ქვეპუნქტი);
გ) დოკუმენტაცია, რომ კომპანია შეესაბამება საკონკურსო პირობების მე-2 მუხლის პირველი პუნქტის ა) და ბ) ქვეპუნქტით გათვალისწინებულ მოთხოვნებს. კერძოდ,  კომპანიის მიერ კომისიაში წარმოდგენილი საკონკურსო პირობების მე-3 მუხლის მე-2 პუნქტის ე) ქვეპუნქტით გათვალისწინებული სააბონენტო ნომრების პორტაბელურობის მონაცემთა ცენტრალური ბაზის დანერგვისა და ადმინისტრირების გამოცდილების დამადასტურებელი დოკუმენტაცია;
დ) კომპანია „ვექტურა იურკომის“ წინასწარი თანხმობა შპს „მედიაპრო ჯორჯიას“ მიერ   შემოთავაზებული მონაცემთა  ბაზის სისტემის/პროგრამული უზრუნველყოფის   საქართველოში დანერგვის  უფლების თაობაზე (დაცულია საკონკურსო პირობების მე-3 მუხლის მე-2 პუნქტის „ვ“ ქვეპუნქტი); 
ე) ოფიციალური დადასტურება, რომ აღნიშნული კომპანია, დამოუკიდებლად, არ  იმყოფება ლიკვიდაციის ან/და რეორგანიზაციის პროცესში და წერილი იმის თაობაზე, რომ მისი დამფუძნებელი პირის მიმართ არ არის აღძრული გაკოტრების/გადახდისუუნარობის საქმე (დაცულია საკონკურსო პირობების მე-2 მუხლის პირველი პუნქტის გ) ქვეპუნქტი და მე-3 მუხლის მე-2 პუნქტის „ზ“ ქვეპუნქტი);
ვ) საბანკო გარანტია 100,000 (ასი ათასი) ლარზე, რომელიც ძალაშია 2016 წლის 08 ივლისამდე (დაცულია საკონკურსო პირობების მე-3 მუხლის მე-2 პუნქტის თ) ქვეპუნქტი);
ზ) საკონკურსო პირობების ტექნიკური და სატარიფო პირობები დალუქული კონვერტებით (დაცულია საკონკურსო პირობების მე-3 მუხლის მე-3, მე-4 და მე–6 პუნქტები);
ი) საკონკურსო პირობების მე-4 მუხლით გათვალისწინებული ოფიციალური დადასტურება.
3. შპს „პორტაბელობა ჯი”-ის მიერ კომისიაში წარმოდგენილია:
ა) სათანადო წესით დამოწმებული, კომპანიის სადამფუძნებლო დოკუმენტაცია ქართულ ენაზე (დაცულია საკონკურსო პირობების მე-3 მუხლის მე-2 პუნქტის ა) ქვეპუნქტი), თუმცა წარმოდგენილ დოკუმენტაციაში არსებობს გარკვეული შეუსაბამობები. კერძოდ,  შპს „პორტაბელობა ჯის“ მიერ წარმოდგენილი დოკუმენტაცია მოიცავს:
· 2016 წლის 11 აპრილით დათარიღებულ, 20%–იანი წილის ყიდვა–გაყიდვის ხელშეკრულებას კომპანია  „Systor International AS“–თან, რომლის სახელითაც, აღნიშნულ ხელშეკრულებას ხელს აწერს შპს „პორტაბელობა ჯის“ დამფუძნებელი და დირექტორი ნ. პ;  
· 2016 წლის  23 მარტის მდგომარეობით ამონაწერს მეწარმეთა და არასამეწარმეო (არაკომერციული) იურიდიული პირების რეესტრიდან (განაცხადის რეგისტრაციის ნომერი: B16048914; თარიღი: 23.03.2016), რომლის მიხედვითაც შპს „პორტაბელობა ჯის“ 100%–იანი წილის მფლობელი არის ნ. პ.; 
· 2016 წლის 11 აპრილის დათარიღებულ წესდებას, რომლის შესაბამისად,  შპს „პორტაბელობა ჯის“ 80%–იანი წილის მფლობელი არის ნ. პ. და 20%–იანი წილის მფლობელია „Systor International AS“;
· განმარტებით წერილს ნ. პ.-ს სახელით, რომელიც აფიქსირებს, რომ 11 აპრილს საჯარო რეესტრში საბუთების რეგისტრაციისას დაუდგინდა ხარვეზი, რის გამოც ვერ მოესწრო რეგისტრაცია;  ამავე განმარტებითი წერილით ნ. პ.-მ მოითხოვა აღნიშნულის საპატიოდ მიჩნევა;
ბ) წერილობითი დადასტურება, რომ კომპანია „პორტაბელობა ჯი“ და კომპანია  „Systor International AS“ არ წარმოადგენენ „ელექტრონული კომუნიკაციების შესახებ“ საქართველოს კანონის შესაბამისად, ელექტრონული კომუნიკაციების სფეროში ავტორიზებულ პირებს ან/და მასთან „ელექტრონული კომუნიკაციების შესახებ“ საქართველოს კანონის ჰ33 პუნქტით გათვალისწინებულ ურთიერთდამოკიდებულ (აფილირებულ) პირებს. წარმოდგენილი არ არის საკონკურსო პირობების მე–3 მუხლის მე-2 პუნქტის „გ“ ქვეპუნქტით  მოთხოვნილი ინფორმაცია კონკურსში მონაწილე პირის ყველა აფილირებული პირისა და პარტნიორის/აქციონერის შესახებ იმ ეტაპამდე, სანამ საკონკურსო საბჭოს არ მიეცემა შესაძლებლობა, დაადგინოს პირდაპირ ან ირიბად კომპანიის 20% და მეტი წილის მფლობელი ფიზიკური პირების ვინაობა. კერძოდ, წარმოდგენილი არ არის ინფორმაცია „Systor International AS“ –ის დამფუძნებლების შესახებ (დაცულია საკონკურსო პირობების მე-2 მუხლის მე-2 პუნქტი და ნაწილობრივ დაცულია მე–3 მუხლის მე-2 პუნქტის „გ“ ქვეპუნქტი);
გ) დოკუმენტაცია, რომ კომპანია „Systor International AS“  შეესაბამება საკონკურსო პირობების მე-2 მუხლის პირველი პუნქტის ა) და ბ) ქვეპუნქტით გათვალისწინებულ მოთხოვნებს. კერძოდ, წარმოდგენილია კომპანია „Systor International AS“ –ის, საკონკურსო პირობების მე-3 მუხლის მე-2 პუნქტის ე) ქვეპუნქტით გათვალისწინებული, სააბონენტო ნომრების პორტაბელურობის მონაცემთა ცენტრალური ბაზის დანერგვისა და ადმინისტრირების გამოცდილების დამადასტურებელი დოკუმენტაცია; აღნიშნული გამოცდილება არ გააჩნია უშუალოდ შპს „პორტაბელობა ჯის“. (შენიშვნა: იმ შემთხვევაში, თუ წინამდებარე დასკვნის მე–3 პუნქტის ა) ქვეპუნქტში აღნიშნული გარემოებების გამო, საკონკურსო საბჭოს წევრები არ მიიჩნევენ, რომ შპს „პორტაბელობა ჯი“ და კომპანია „Systor International AS“  არიან აფილირებული პირები, საკონკურსო განაცხადის წარმომდგენი კომპანიის გამოცდილება არ დასტურდება);
დ) წერილობითი დადასტურება (ხელს აწერს ნიკა პატარაია), რომ აღნიშნული კომპანია, დამოუკიდებლად,  ან/და მასთან ურთიერთდამოკიდებული (აფილირებული) პირები არ  იმყოფებიან ლიკვიდაციის ან/და რეორგანიზაციის პროცესში და მათ ან  მათთან ურთიერთდამოკიდებული (აფილირებული) პირების მიმართ არ არის აღძრული გაკოტრების საქმე. (შენიშვნა:  თანდართულ დოკუმენტებში წარმოდგენილი არ არის კომპანია „Systor International AS“ –ის ამონაწერი, ამოღებული შესაბამისი ქვეყნის იურიდიული პირების რეესტრიდან. წინამდებარე დასკვნის მე–3 პუნქტის ა) ქვეპუნქტში აღწერილი გარემოებების გათვალისწინებით, თუ ჩავთვლით, რომ კონკურსში მონაწილე პირის დამფუძნებელია მხოლოდ ნიკა პატარაია, დაცულია საკონკურსო პირობების მე-2 მუხლის პირველი პუნქტის გ) ქვეპუნქტი და მე-3 მუხლის მე-2 პუნქტის „ზ“ ქვეპუნქტი; ხოლო თუ ჩავთვლით რომ შპს „პორტაბელობა ჯის“ 20%–იანი წილის მფლობელია Systor International AS“, მაშინ საკონკურსო პირობების მე-2 მუხლის პირველი პუნქტის გ) ქვეპუნქტი და მე-3 მუხლის მე-2 პუნქტის „ზ“ ქვეპუნქტი დაცული არ არის);
ე) 40,000 (ორმოცი ათასი) ევროს შესაბამისი საბანკო გარანტია, რომელიც ძალაშია 2016 წლის 30 ივნისამდე. გაცემულია საქართველოს ბანკის მიერ ინგლისურ ენაზე, თარგმანი არ ახლავს (დაცულია საკონკურსო პირობების მე-3 მუხლის მე-2 პუნქტის თ) ქვეპუნქტი);
ვ) საკონკურსო პირობების ტექნიკური და სატარიფო პირობები დალუქული კონვერტებით (დაცულია საკონკურსო პირობების მე-3 მუხლის მე-3, მე-4 და მე–6 პუნქტები);
ი) საკონკურსო პირობების მე-4 მუხლით გათვალისწინებული ოფიციალური დადასტურება.
წარმოდგენილი დოკუმენტაციის გაცნობის შედეგად გამოიკვეთა საკითხები, რომლებიც მოითხოვდა საკონკურსო საბჭოს წევრების მხრიდან უკეთ შესწავლასა და დისკუსიის გამართვას. კერძოდ:
ა) იყო თუ არა შესაძლებელი  კომპანიების „Mediafon Datapro”-სა და „Mediafon“ -ის მიერ  საკონკურსო განაცხადის ერთობლივად შემოტანა. მათი გამარჯვების შემთხვევაში, ვისთან უნდა გააფორმოს კომისიამ ხელშეკრულება და არის თუ არა ეს ფაქტი საკმარისის საფუძველი მათი დისკვალიფიკაციისათვის; 
ბ) შპს „მედიაპრო ჯორჯიას“ მიერ შემოთავაზებული პროგრამული უზრუნველყოფა, რომლის საავტორო უფლებებიც, მისივე წერილის საფუძველზე, ეკუთვნის შპს „ვექტურა იურკომს“, შეიძლებოდა თუ არა განგვეხილა როგორც ორ ქვეყანაში (საქართველო და აზერბაიჯანი) დანერგილი, მაშინ როდესაც საკონკურსო განაცხადის გახსნამდე, კომისიის აპარატის თანამშრომლებს, აგრეთვე ავტორიზებული პირების თანამშრომლებს, რომლებიც გასული პერიოდის მანძილზე ჩართულები იყვნენ პორტაბელურობის მონაცემთა ბაზის დანერგვის პროცესებში ფლობდნენ ინფორმაციას, რომ საქართველოში დანერგილი იყო და არსებული ბაზის ადმინისტრატორი შპს „მედიაპრო ჯორჯია“ მათ მომსახურებას უწევდა NUMLEX-ის პროგრამული უზრუნველყოფით, რომლის საავტორო უფლებებიც ეკუთვნოდა შპს „მედიაფონს“.
გ) იყო თუ არა  შპს „პორტაბელობა ჯის“ მიერ საკონკურსო განაცხადზე თანდართული დოკუმენტაცია სრულყოფილად წარმოდგენილი, რის მიხედვითაც შეიძლებოდა გვემსჯელა იმის თაობაზე,  აკმაყოფილებდა თუ არა ეს კომპანია საკონკურსო პირობების მე–2 მუხლით გათვალისწინებულ მოთხოვნებსა და იყო თუ არა იგი კონკურსში მონაწილე სათანადო სუბიექტი.
ყოველივე ზემოაღნიშნულიდან გამომდინარე, საკონკურსო საბჭოს წევრთა მოთხოვნით, საკონკურსო საბჭოს თავმჯდომარის მიერ გამოცხადდა შესვენება 2016 წლის 15 აპრილის 11 საათამდე.
  საკონკურსო საბჭო აღნიშნავს, რომ სხდომა გაგრძელდა 2016 წლის 15 აპრილს 11 საათზე. აღნიშნულ სხდომას არ დაესწრო შპს „მობიტელის“ წარმომადგენელი. შესაბამისად, საბჭოს 2016 წლის 15 აპრილის სხდომას ესწრებოდა საკონკურსო საბჭოს ათი წარმომადგენელი. კომისიის 2015 წლის 29 დეკემბრის N819/10 გადაწყვეტილების მე-7 მუხლის მე-2 პუნქტის შესაბამისად, საკონკურსო საბჭოს სხდომა უფლებამოსილია, თუ მას ესწრება 9 წევრი მაინც, ხოლო გადაწყვეტილება მიიღება კენჭისყრით, არანაკლებ 7 ხმით. შესაბამისად, სხდომა უფლებამოსილი იყო, გაეგრძელებინა საკითხის განხილვა.
 წარმოდგენილი დოკუმენტაციის დეტალური შესწავლისა და სხდომაზე გამართული დისკუსიის შედეგად დადგინდა, რომ:
ა) „Mediafon Datapro” და „Mediafon“ არიან აფილირებული კომპანიები. საკონკურსო პირობების მე-3 მუხლის მე-8 პუნქტის შესაბამისად „კონკურსში მონაწილეობის მსურველ ან/და მასთან ურთიერთდამოკიდებულ (აფილირებულ) პირს ერთობლივად ან დამოუკიდებლად უფლება აქვთ, კომისიაში წარმოადგინონ ერთი საკონკურსო განაცხადი“. შესაბამისად, გამოითქვა მოსაზრებები, რომ ორი აფილირებული კომპანიის ერთობლივი განაცხადი კონკურსში მონაწილეობის თაობაზე დისკვალიფიკაციის საფუძველი ვერ იქნებოდა. გაიმართა ღია კენჭისყრა. „MEDIAFON”–ის დისკვალიფიკაციას საკონკურსო საბჭოს არც ერთმა წევრმა მხარი არ დაუჭირა. შესაბამისად, კომპანია ერთხმად დაშვებულ იქნა კონკურსის მომდევნო ეტაპზე. ასევე გამოითქვა მოსაზრება, იმ შემთხვევაში, თუ „MEDIAFON”-ი გაიმარჯვებს, კომისიამ უნდა გაითვალისწინოს აღნიშნული გარემოება ხელშეკრულების გაფორმებისას.
             ბ)  საკონკურსო საბჭო აღნიშნავს, რომ შპს „მედიაპრო ჯორჯია“  თავის საკონკურსო გადაცხადში და  თანდართულ დოკუმენტაციაში არსად  აფიქსირებს პროგრამული უზრუნველყოფის მწარმოებელს. შესაბამისად, ერთადერთი წერილობითი ინფორმაცია მოცემულ ეტაპზე მსჯელობისათვის იყო შპს „ვექტურა იურკომის“ დასტური იმის თაობაზე, რომ პროგრამული უზრუნველყოფა დანერგილია საქართველოსა და აზერბაიჯანში. ამ საკითხთან დაკავშირებით აზრი გამოთქვა შპს „მაგთიკომის“ წარმომადგენელმა დ. ძიძიგურმა, რომელმაც აღნიშნა, რომ ზემოაღნიშნული მოთხოვნის მიზანია კონკურსში მონაწილეების გამოცდილების და სანდოობის შემოწმება. შპს „მედიაპრო ჯორჯია“ წარმოადგენს მოქმედ ბაზის ადმინისტრატორს საქართველოში. შესაბამისად, მის გამოცდილებაში ეჭვის შეტანა არასაკმარისი მიზეზი იქნებოდა დისკვალიფიკაციისათვის. საკონკურსო საბჭო აღნიშნავს, რომ გაიმართა ღია კენჭისყრა. შპს „მედიაპრო ჯორჯიას” დისკვალიფიკაციას საკონკურსო საბჭოს ერთმა წევრმა (მ. ჯღამაძე - შპს „ახალი ქსელების“ წარმომადგენელი) დაუჭირა მხარი. მ. ჯღამაძემ აღნიშნა, რომ  შპს „მედიაპრო ჯორჯიას“ უნდა მიეცეს დისკვალიფიკაცია, ვინაიდან კომპანია ვერ აკმაყოფილებს საკონკურსო პირობების მე–3 მუხლის მე–2 პუნქტის ე) ქვეპუნქტით გათვალისწინებულ მონაცემთა ბაზის სისტემის დანერგვის გამოცდილებას. საკონკურსო საბჭო აღნიშნავს, რომ ყოველივე ზემოაღნიშნულის გათვალისწინებით  შპს „მედიაპრო ჯორჯია“ ცხრა ხმით ერთის წინააღმდეგ დაშვებულ იქნა კონკურსის მომდევნო ეტაპზე. 
გ) საბჭოს 2016 წლის 15 აპრილის სდომაზე შპს „პორტაბელობა ჯის“ მიერ წარმოდგენილი დოკუმენტაციის შესწავლისა და მსჯელობის გამართვის შემდგომ  გაიმართა ღია კენჭისყრა. შპს „პორტაბელობა ჯის” დისკვალიფიკაციას საკონკურსო საბჭოს რვა წევრმა (დ. ძიძიგური; მ. ჟორჟიკაშვილი; მ. ჯღამაძე; ლ. ლაშაური; ც.უჯმაჯურიძე; რ. სხირტლაძე; თ. გოშუა; ი. ვერძეული) დაუჭირა მხარი. მათ მიიჩნიეს, რომ წარმოდგენილი დოკუმენტაციის მიხედვით (საჯარო რეესტრის ამონაწერი, რომლის შესაბამისად, შპს „პორტაბელობა ჯის“ 100% წილის მფლობელი და დირექორი არის ნ. პ.), ფორმალურ-იურიდიული თვალსაზრისით, შპს „პორტაბელობა ჯი“ არ წარმოადგენს „Systor International AS“  -ის აფილირებულ პირს. აღნიშნულიდან გამომდინარე, სააბონენტო ნომრების პორტაბელურობის მონაცემთა ცენტრალური ბაზის დანერგვის გამოცდილების შეფასებისას მხედველობაში ვერ მიიღება „Systor International AS“  -ის  მიერ განხორციელებული სააბონენტო ნომრების პორტაბელურობის მონაცემთა ცენტრალრური ბაზის დანერგვისა და ადმინისტრირების გამოცდილება, ხოლო საკუთრივ შპს „პორტაბელობა ჯის“ სააბონენტო ნომრების მონაცემთა ცენტრალური ბაზის დანერგვისა და ადმინისტრირების გამოცდილება საერთოდ არ გააჩნია (კომპანია დაფუძნდა 2016 წლის 23 მარტს). საკონკურსო პირობა სააბონენტო ნომრების პორტაბელურობის მონაცემთა ცენტრალური ბაზის დანერგვისა და ადმინისტრირების ნაწილში, თავის მხრივ, შეესატყვისება კომისიის განზრახვას, სააბონენტო ნომრების მონაცემთა ცენტრალური ბაზის ადმინისტრატორად გამოავლინოს შესაბამისი გამოცდილების მქონე, სანდო სუბიექტი.  შესაბამისად, შპს „პორტაბელობა ჯი“, რვა ხმით ორის წინააღმდეგ, არ იქნა დაშვებული კონკურსის მომდევნო ეტაპზე და იგი დისკვალიფიცირებულ იქნა საკონკურსო პირობების მე–7 მუხლის მე–10 პუნქტის ა), ბ) და დ) ქვეპუნქტების შესაბამისად. 
სხდომაზე ასევე გამოითქვა მოსაზრება, რომ ადმინისტრატორსა და კომისიას შორის გაფორმებულ ხელშეკრულებაში ნათლად უნდა აისახოს, რა პროგრამული უზრუნველყოფის გამოყენებით განახორციელებს კონკურსში გამარჯვებული კომპანია მონაცემთა ბაზის სისტემის დანერგვას და ფუნქციონირებას. ამავე დროს, მომავალში, პროგრამული უზრუნველყოფისა ან/და საკონკურსო განაცხადში წარმოდგენილი ტექნიკური პირობების ნებისმიერი ცვლილება, შეთანხმებული უნდა იყოს კომისიასთან და ავტორიზებულ პირებთან. შესაბამისად, ასეთი ცვლილება უნდა აისახოს ხელშეკრულებაში.
 საკონკურსო საბჭოს 2016 წლის 15 აპრილის  სხდომაზე კომისიაში განაცხადების წარმოდგენილი რიგითობის მიხედვით გაიხსნა კონკურსის მეორე ეტაპზე დაშვებული კონკურსანტების („MEDIAFON”–ი და შპს „მედიაპრო ჯორჯია“) საკონკურსო წინადადების ტექნიკური პირობის დალუქული კონვერტები და შემოწმდა კონვერტში მოთავსებული დოკუმენტაციის შესაბამისობა კონვერტზე აღნიშნულ მონაცემებთან. საკონკურსო წინადადების ტექნიკური პირობები MEDIAFON-ისა და შპს „მედიაპრო ჯორჯიას“ მიერ წარდმოდგენილ იქნა საკონკურსო პირობების მე-3 მუხლის მე-3 პუნქტის შესაბამისად.
საკონკურსო საბჭოს 2016 წლის 15 აპრილის სხდომაზე საკოსკურსო საბჭოს თავმჯდომარის მიერ,  კომისიის 2015 წლის 29 დეკემბრის N 819/10 გადაწყვეტილების მე-7 მუხლის მე-5 პუნქტის შესაბამისად, საკონკურსო საბჭოს მეორე სხდომის თარიღად განისაზღვრა 2016 წლის 18 აპრილი, 12 საათი.
 საკონკურსო საბჭოს მეორე სხდომა გაიმართა 2016 წლის 18 აპრილს 12:00 საათზე. სხდომას ესწრებოდა საკონკურსო საბჭოს თერთმეტივე წარმომადგენელი. საბჭოს სხდომაზე, კომისიის 2015 წლის 29 დეკემბრის N819/10  გადაწყვეტილების მე-7 მუხლის მე-2 პუნქტის შესაბამისად, შპს „მაგთიკომიდან“ მიღებულ იქნა ოფიციალური წერილი, რომლითაც კომისიის 2016 წლის 18 აპრილის სხდომაზე საბჭოს მუშაობაში დავით ძიძიგურის ნაცვლად მონაწილეობის უფლებამოსილება გადაეცა შოთა ღვინიანიძეს (შპს „მაგთიკომის“ წერილი სხდომაზევე გადაეცა საკონკურსო საბჭოს მდივანს);
საკონკურსო საბჭოს წევრები დეტალურად გაეცნენ კონკურსის მეორე ეტაპზე დაშვებული კონკურსანტების („MEDIAFON”–ი და შპს „მედიაპრო ჯორჯია“) საკონკურსო წინადადების ტექნიკურ პირობებს. საკონკურსო საბჭოს წევრებმა აღნიშნეს, რომ ორივე კომპანიის მიერ წარმოდგენილი ტექნიკური შემოთავაზება შეესაბამება საკონკურსო პირობების მე–4 და მე–5 მუხლის მოთხოვნებს.
სსიპ „მონაცემთა გაცვლის სააგენტოდან“ ჩართული დამოუკიდებელი ექსპერტის მიერ (ი. ლომიძე), ტექნიკური მასალის შესწავლის შემდგომ, გამოითქვა მოსაზრება, რომ შპს ”მედიაპრო ჯორჯიასა” და „MEDIAFON”–ის მიერ შემოთავაზებული დაზიანების აღდგენის (Disaster Recovery) უზრუნველმყოფი მექანიზმი, რომელიც წარმოდგენილია ტექნიკურ წინადადებაში საკმარისი არ არის. კერძოდ, არ არის მტკიცებულება რომ მათ მიერ წარმოდგენილი კონფიგურაცია უზრუველყოფს სატენდერო კომისიის მიერ მოთხოვნილ პარამეტრს (99.7 % – ს UpTime).  ტექნიკური  წინადადებიდან არ ჩანს ითვალისწინებს თუ არა კონკურსანტი მონაცემთა ბაზის გეოგრაფიულად განსხვავებულ ადგილებზე შენახვას, ისე რომ ეს ორი ადგილი არ იყოს კატასროფის ერთ გეოგრაფიულ ზონაში. აღნიშნული სასურველია გათვალისწინებულ იქნას გამარჯვებულთან ხელშეკრულების გაფორმების დროს.
2016 წლის 18 აპრილის სხდომაზე გაიმართა ღია კენჭისყრა. „MEDIAFON”–ისა და შპს „მედიაპრო ჯორჯიას“ დისკვალიფიკაციას საკონკურსო საბჭოს არცერთმა წევრმა არ დაუჭირა მხარი. შესაბამისად კომპანიები ერთხმად დაშვებულ იქნენ კონკურსის მომდევნო ეტაპზე.
 2016 წლის 18 აპრილის საკონკურსო საბჭოს მეორე სხდომაზე გაიხსნა საკონკურსო წინადადების სატარიფო პირობები, საკონკურსო განაცხადის კომისიაში რეგისტრაციის თარიღისა და ნომრის რიგითობის მიხედვით. 
„MEDIAFON”–ის მიერ წარმოდგენილი სატარიფო პირობები წარმოდგენილ იქნა საკონკურსო პირობების დანართი N1-ს სახით და შეადგინა 274 899 (ორას სამოცდათოთხმეტი ათას რვაას ოთხმოცდაცხრამეტი) ევრო დღგ-ს გარეშე;
შპს „მედია პრო ჯორჯიას“ მიერ წარმოდგენილი სატარიფო პირობები წარმოდგენილ იქნა საკონკურსო პირობების დანართი N1-ს სახით და შეადგინა 450 000 (ოთხას ორმოცდაათი ათასი) ევრო დღგ-ს გარეშე;
წარმოდგენილი სატარიფო პირობები გამოქვეყნდა და საკონკურსო საბჭოს წევრებს ინდივიდუალურად მიეცათ შესაძლებლობა შეემოწმებინათ წარმოდგენილი  სატარიფო პირობები.
	ზემოაღნიშნულიდან გამომდინარე, საკონკურსო საბჭო აღნიშნავს, რომ სააბონენტო ნომრების პორტაბელურობის მონაცემთა ცენტრალური ბაზის ადმინისტრატორის შესარჩევ კონკურსში,  კომისიის 2015 წლის 29 დეკემბრის N819/10 გადაწყვეტილების მე-7 მუხლის  მე–19 პუნქტის მიხედვით გამარჯვებულად უნდა გამოცხადდეს  „MEDIAFON”–ი.


           საკონკურსო საბჭოს თავმჯდომარე:			ი. ვერძეული

